
Barchamizga yaxshi ma’lumki, 0°‘qituvchining pedagogik faoliyatida nutq
texnikasi eng murakkab va doimiy munozaralarga sabab bo‘lib kelayotgan jarayon.
Shuning uchun avvalo o’qituvchi nutq texnikasini to’g’ri egallashi lozim.
O‘qituvchi har xil vaziyatlarda, turli xarakterdagi o‘quvchilar bilan mulogotda
bo‘ladi. Demak u 0‘z nutqini ana shu vaziyatlar asosida, o‘quvchilar holatiga qarab
tuzishi, o‘zgartirishi, doimo nutqining ta’sirchan chiqishiga e’tibor berishi lozim.

O’quvchilar o‘qituvchi nutqiga juda e’tibor beradilar. Biror harf yoki
tovushni noto‘g‘ri aytilishi kulgiga sabab bo‘ladi. Bir ohangdagi nutq-tezda

charchatadi. Individual suhbat paytidagi o‘qituvchining baland ovozidan o‘quvchi

o‘zini aldanayotgandek his etadi. Bu o‘qituvchiga ishonchsizlik bilan qarash
hislarini uyg‘otadi.

O‘quvchi hayoti davomida o‘qituvchisining nutqily xususiyatlarini,
o‘quvchilarga murojaat qilish, savollarga aniqg va mukammal javob berish
usullarini xotirasida saqlaydi. Shuning uchun ta’lim-tarbiya jarayonida o‘qituvchi
nutgi pedagogik mahoratning muhim tarkibiy gismi hisoblanadi.

O’qituvchi pedagogik faoliyatni muvaffagiyatli olib borishi uchun, o‘qituv-
chining nutqi ma’lum talablarga javob berishi magsadga muvofiqgdir.

Nutq texnikasi malakalari va ko‘nikmalarini muvaffaqiyatli egallash uchun
sharoit yaratuvchi notigning umumiy ruhiy, jismoniy  xususiyatlarini
takomillashtirish, bunda tasavvurni, obrazli xotira va fantaziyani rivojlantirish
ko‘zda tutiladi. Bunday faoliyatda tovush, diapazon, tembr, diksiya, artikulyatsiya,
ritmika, to ‘g ri nafas olish muhim rol o‘ynaydi.

Tovush. Ba’zi o‘qituvchilarga tovush tug‘ma qobiliyat sifatida berilgan, lekin
bu ham mashq qilib turilmasa buziladi. O‘qituvchi o‘z tovushini kuchli,
egiluvchan, emotsional ta’sirchan qila olishi mumkin.

Diapazon - tovushning hajmi bo‘lib, uning chegarasi eng yuqori va quyi
ohanglar bilan belgilanadi. Diapazonning gisqarishi nutgni bir xil ohangda zerikarli
bo‘lib qolishiga sabab bo‘ladi. O‘qgituvchining bir ohangda gapirishi, tinglovchilar
tomonidan axborotni idrok gilishni pasaytiradi va ularni zeriktirishi mumkin.

Tembr - tovushning rang-barangligi, yorginligi hamda yumshoqligini
namoyon qilib, shu bilan birga o‘qgituvchi nutqining chiroyli, mayin, jozibali,
o‘ziga hosligini ta’minlaydi. Ba’zilar tovush va uning tembri tug‘ma deb bilishadi.
Lekin hozirgi eksperimental fiziologiya tovushni to‘liq gayta qurish mumkinligini
isbotlab bergan.

Materialning murakkab qismini o‘qituvchi past tempda, keyin esa tezroq
gapirishi kerak. Mavzuga oid qoidalar va qonuniyatlar aytilganda, xulosa
gilinganda nutq sekinlashadi.

Diksiya - aniq talaffuz qilish. Talaffuzning aniqligi o‘qituvchi uchun

professional zarurat bo‘lib, o‘qituvchi nutqini talabalar tomonidan to‘g‘ri



tushunilishini ta’minlaydi. Talaffuzning aniqligi aytilayotgan so‘z, bo‘g‘in va
tovushlarning qat’iy aniqligidir. U nutq apparati barcha a’zolarini (lablar, jag‘,
tishlar, yumshoqg va qattiq tanglay, kichik til, kekirdak, tomoq orga devori, tovush
naychalari) birgalikda ishlashiga bog‘likdir. Til, lablar, yumshoq tanglay, kichik til
va pastki jag‘ nutqda faol ishtirok etadi. Shuning uchun ham ularni mashq qildirish
muhim ahamiyatga egadir.

Artikulyatsiya — aniq talaffuz qilishni takomillashtirish, ya’ni artikulyatsiya

— nutg organlarini harakatlantirish orgali vujudga Kkeltiriladi. Artikulyatsiya
gimnastikasi ikki turga bo‘linadi. Birinchisi nutq apparatining dastlabki mashglari
va ikkinchisi har bir unli va undosh tovushlarni to‘g‘ri aytishga o‘rgatuvchi
mashglar (ifodali o‘qish, tez aytishlar).

Ritmika — bu ayrim so‘z bo‘g‘inlarining aytilish muddati va to‘xtalishi
gapirishdagi to‘liq davomiylik, nutq va ifodalarning navbat bilan o‘z o‘rnida
ishlatilishini bildiradi. Shu bilan birga nutgni tashkil gilish jarayoni. Bu nutgning
muhim elementlaridan biri bo‘lib, ba’zan intonatsiya va pauza o‘rniga so‘zdan
ko‘ra kuchli emotsional ta’sir giladi.

Ritm nutqning eng asosiy qismidir, chunki «Nutq ohangi» va to‘xtamlar ham
tinglovchilarga beixtiyor o‘zgacha hissiy ta’sir ko‘rsatadi. K.S.Stanislavskiy ritmga
quyidagicha ta’rif beradi: “Quruq so‘z novdan tushayotgan no‘xatdek yopirilib
chigadi, ma’noli so‘z esa xuddi simob to‘ldirilgan sharcha kabi asta-sekin
shakllanadi. Berilayotgan bilimlarning qiyin qismini o‘qituvchi asta-sekin
tushuntiradi va so‘ngra yanada tezroq gapirishga o‘tishi mumkin™.

To‘g‘ri nafas olish. So‘zlayotganda to‘g‘ri nafas olish, ovozni yo‘lga qo‘yish

va uning tovlanishi, so‘zlarni xatosiz talaffuz qilish, notiglik san’atini
takomillashtirib ~ borish  o‘qituvchining nutq texnikasini shakllantiruvchi
Xususiyatlardir. Ovoz o‘zgarishi, to‘g‘ri nafas olish, diksiya, ritmika asosida
nutgning ko‘nikma va malakalari yig‘indisini mukammal rivojlantirish
o‘qituvchining nutq texnikasida takomillashadi.

Bo‘lajak o‘qituvchi 0‘z nutqini takomillashtirishi uchun ta’lim va tarbiya

jarayonida quyidagi yo‘nalishlarga doimiy amal qilib borishi lozim:



- 0‘zbek adabiy tili qonuniyatlari va normalarini mukammal bilishi;

- 0°Zz-0°‘zini va nutqiy faoliyatini muntazam nazorat qilishi;

- 0°zining nutqiy madaniyatini doimiy rivojlantirib borishi;

- nutgiy mulogotnint barcha holatlarida adabiy nutq goidalarini egallash uchun
o°ziga sharoit yaratishi.

O‘z-0°zini nazorat va ifodali nutq malakalarini rivojlantirish uchun o‘qituvchi
0‘z nutqiy faoliyatini kuzatishi, u jonli, Xilma-xil, hissiy bo‘yoglimi yoki bir xil
monotonlimi, bilib borishi lozim.

Nutqgingizni tayyorlash va mashq qilish jarayonida o‘zingiz mustagqil ravishda
quyidagi savollarga javob toping:

Tinglovchilarda qanday fikr uyg‘otmoqchiman?

Auditoriyada ijobiy muhitni ganday kayfiyat asosida yaratmogchiman?

Nutg mazmuni va sharoiti ganday intonatsiya va ritmni talab etadi?

Har qanday ta’lim-tarbiyaviy mashg‘ulot oldidan bir necha bor o°z
nutgingizni yozib olib tinglang va xatolaringizni tuzatishga harakat qiling,
nutqingizni gaytarib mashg qiling. Nutgingizni rang-barang badiiy-adabiy so‘zlar
bilan boyiting. O‘z taassurotlaringizni qo‘shgan holda boyitib, to‘ldirib boring.
O‘qituvchi nutqining mukammalligi, tozaligi, ta’sirchanligi bilan o‘quvchilar
e’tiborini jalb qiladi, ular qalbiga yo‘l topadi, hech qanday qiyinchiliksiz kasbiy
pedagogik faoliyatida duch keladigan barcha ziddiyatlarni bartaraf etadi. Natijada
o‘qituvchi pedagogik faoliyatda aslo toligmaydi, asab tizimi doimo sog‘lom
bo‘ladi.

